
Opinbera deildin 

 

Ágætu félagar! 

Að venju verður á þessum aðalfundi farið yfir það helsta sem 

gerst hefur á liðnu starfsári. Haldnir hafa verið þrír 

stjórnarfundir frá síðasta aðalfundi deildarinnar, sem haldinn 

var 10. febrúar 2015. 

 

Ýmis mál hafa verið rædd á fundunum, m.a. um 

kjarasamninga, starfsmatið, kjara- og viðhorfskönnun 

félagsins og vinnustaðafundi.  

Á fundi 11. janúar sl. var aðalfundur deildarinnar skipulagður 

og listi með tillögu af fulltrúum í trúnaðarráð lagður fram. 

Deildin á alls 33 fulltrúa næsta starfsár, 29 koma frá Akureyri, 

3 frá Fjallabyggð og einn frá Dalvík. 

 

Eins og ég sagði áðan þá var mikið rætt um starfsmat og var 

farið yfir útkomuna á leiðréttingunni en hækkunin var misjöfn 

milli hópa. Nær allir fjölmennustu hóparnir okkar sem vinna 

hjá Akureyrarbæ hækkuðu um 4 launaflokka. Dæmi er um að 

ákveðnir hópar hafi hækkað um allt að 6 launaflokka, vegna 

breytingar á starfsmatinu. Gengið var frá því að 

endurgreiðslan væri afturvirk alveg aftur til 1. maí 2014. 

 

21. janúar sl. var sameiginlegur fundur Einingar-Iðju og Kjalar 

þar sem sem Auður Lilja, verkefnastjóri Verkefnastofu 

starfsmatsins, fjallaði um starfsmatið og hvað framundan væri. 

Það er leiðinlegt hve sárafáir sáu sér fært um að mæta á 

fundinn. 

 

Nú er í gangi vinna þar sem farið er yfir öll störf sem eru undir 

starfsmatinu til að kanna hvort möguleiki sé á því að óska eftir 

endurmati. Björn og Anna eru byrjuð að halda fundi með 

trúnaðarmönnum einstakra starfa og til að fara yfir málin. 

 

Gengið var frá nýjum kjarasamningi við ríkið þann 7. október 

sl. og við sveitarfélögin þann 20. nóvember sl. Viðræður við 

sveitarfélögin gengu mjög hægt þar sem erfiðlega gekk að ná 

samninganefnd sambandssins að borðinu því þau vildu láta 

ríkið fara á undan. Báðar þessar atkvæðagreiðslur voru 

rafrænar. 

 

Aðalstjórn félagsins ákvað að framkvæma aftur sambærilega 

kjara- og viðhorfskönnun og framkvæmd hefur verið ár hvert 

frá árinu 2011. 

 

Í könnuninni var m.a. spurt út í þjónustu félagsins og er 

útkoman ánægjuleg fyrir okkur. 55,5%% sögðust hafa nýtt sér 

einhverja þjónustu hjá félaginu undanfarna 12 mánuði.  

Rúmlega 95% merktu við ánægður eða hvorki né er spurt var 

hversu ánægður eða óánægður ertu með þjónustu Einingar-

Iðju þegar á heildina væri litið. Þetta eru mjög svipaðar 

niðurstöður og síðustu ár.  

 

Í könnuninni voru nokkrar spurningar í sambandi við 

launaseðilinn, m.a. var spurt hvort viðkomandi skoðaði hann. 

11,2% sögðu stundum og 12% sögðu sjaldan eða aldrei. 

Fyrirfram hefði ég talið að það væri yngsti hópurinn sem 

skoðaði hann ekki, en þannig er það nú ekki. Hóparnir 25 til 

34 ára og 35 til 44 ára skoða sjaldnast sína seðla. 

 

Einnig var spurt um álag í vinnunni, hvort það hafi aukist, 

haldist óbreytt eða minnkað á síðustu mánuðum. 55,3% sögðu 

að það hefði aukist en 3,6% að það hefði minnkað. Þetta eru 

mjög sambærilegar tölur og undanfarin ár. 

Niðurstöður könnunarinnar í heild má finna á heimasíðu 

félagsins.  

 

Í byrjun október fóru fram tvö þing, 34. þing Alþýðusambands 

Norðurlands og 5. þing Starfsgreinasambands Íslands.  

 

Þing AN fór að venju fram á Illugastöðum þar sem 

samankomin voru tæplega 90 fulltrúar, frá öllum 

stéttarfélögum á Norðurlandi, þar af tæplega 40 frá Einingu-

Iðju. Þingið tókst í alla staði mjög vel og voru þrjár ályktanir 

og ein áskorun samþykktar samhljóða á þinginu. Þessar 

ályktanir fjalla um húsnæðismál, ferðaþjónustu og vísitölu en í 

áskoruninni er gerð sú krafa til sveitarstjórnar Þingeyjarsveitar 

að vinna bráðan bug á því ófremdarástandi sem er í síma- og 

netsambandi á svæði Orlofsbyggðarinnar á Illugastöðum.  

 

Þing SGS bar yfirskriftina Sterkari saman í 15 ár, en í fyrra átti 

sambandið 15 ára afmæli. 12 sátu þingið frá Einingu-Iðju, þar 

á meðal formaður þessarar deildar. Björn Snæbjörnsson 

formaður félagsins var endurkjörinn formaður SGS til næstu 

tveggja ára og Anna varaformaður var kosin varamaður í 

framkvæmdastjórn þess.  

Gestir fundarins voru Eygló Harðardóttir, ráðherra félags- og 

húsnæðismála, og Gylfi Arnbjörnsson, forseti ASÍ. Eygló 

fjallaði m.a. um í grófum dráttum það mikilvægasta varðandi 

fyrirhugaðar aðgerðir og áætlanir ríkisstjórnarinnar sem allar 

miða að því að tryggja fólki aukið öryggi í húsnæðismálum.  

 

Daginn áður en þing SGS hófst fagnaði Starfsgreinasamband 

Íslands fimmtán ára afmæli sínu með því að blása til málþings 

á Hotel Natura. Þar var litið yfir farinn veg og spáð í 

framtíðina. M.a. var fjallað um hver verður framtíð ungs fólks 

í verkalýðs- og stéttarfélagsmálum. 

 

Frá síðasta aðalfundi hafa verið haldin mörg námskeið, þ.á.m. 

eru dyravarðanámskeið, trúnaðarmannanámskeið og hvernig 

eigi að búa til jólastjörnur. Fjölmörg önnur námskeið voru 

auglýst en ekki tókst að fá lágmarkfjölda á þau. 

 

Ef einhverjir eru með hugmyndir að námskeiðum sem þeir 

hafa áhuga á, er um að gera að koma því á framfæri við Önnu 

varaformann félagsins. 

Ég vil minna á að félagsmenn geta hvenær sem er haft 

samband við ráðgjafana í SÍMEY og fengið hjá þeim ókeypis 

ráðgjöf. 

 

Stjórn deildarinnar var þannig skipuð fyrir síðasta 

starfsár: 
Formaður Sigríður K. Bjarkadóttir Lundarskóli 

Varaformaður Elísabet Skarphéðinsdóttir Hrafnagilsskóli 

Ritari Hanna Dóra Ingadóttir Leikskólinn Álfaborg 

Meðstjórnendur Hildur Ingvarsdóttir Sambýlið Snægili 

 Ásrún Karlsdóttir Frekari liðveisla 

 Guðrún Lárusdóttir Dalvíkurskóli 

 Ómar Ólafsson Framkvæmdamiðstöð 

 Hrönn Vignisdóttir Sjúkrahúsið á Akureyri 

 Hildur Arna Grétarsdóttir Lögmannshlíð 

 

Fyrir næsta starfsár verða eftirfarandi í stjórn til eins árs: 
Formaður Sigríður K. Bjarkadóttir Lundarskóli 

Ritari Hanna Dóra Ingadóttir Leikskólinn Álfaborg 

Meðstjórnendur Hildur Ingvarsdóttir Sambýlið Snægili 

 Ásrún Karlsdóttir Frekari liðveisla 

 Guðrún Lárusdóttir Dalvíkurskóli 

Í ár verður kosið til tveggja ára um varaformann og þrjá 

meðstjórnendur 

 

Fyrir næsta starfsár gefa eftirtaldir kost á sér í stjórn til 

tveggja ára. 
Varaformaður Elísabet Skarphéðinsdóttir Hrafnagilsskóli 

Meðstjórnendur Halldór Ari Brynjólfsson Framkvæmdamiðstöð 

 Hrönn Vignisdóttir Sjúkrahúsið á Akureyri 

 Hildur Arna Grétarsdóttir Lögmannshlíð 

 

Ég vil minna fólk á að orlofsblaðið kemur út 9. mars nk. Í 

sumar verður boðið upp á mikið úrval sumarhúsa eins og 

undanfarin ár.  

Áfram verður boðið upp á Viku að eigin vali. Styrkurinn í ár 

verður kr. 20.000. Sami fjöldi styrkja verða í boði fyrir 

félagsmenn og í fyrra, eða 270 styrkir. Sækja þarf um styrkinn 

eins og orlofshúsin, þ.e. fyrir 1. apríl nk. 

Á skrifstofum félagsins verður áfram boðið upp á útilegu og 

veiðikort á niðurgreiddu verði, ásamt gistimiðum á 

Keahótelin, Fosshótelin og Edduhótelin. 

Ég minni líka á félagavefinn okkar, sem veitir félagsmönnum 

möguleika á að skoða iðgjaldasögu sína, punktastöðu og 

punktasögu, greiðslusögu vegna bóta og styrkja ásamt 

úthlutunarsögu vegna orlofshúsa. Einnig er þar hægt að skoða 

upplýsingar um stöðu orlofshúsa, sækja um, bóka og greiða 

fyrir orlofshús með greiðslukorti. 

Að síðustu vil ég þakka öllum þeim sem ég hef starfað með á 

liðnu ári fyrir ánægjulegt samstarf og viðkynningu, sérstaklega 

öðrum stjórnarmönnum deildarinnar og starfsmönnum 

Einingar-Iðju. Jafnframt þakka ég Ómari Ólafssyni, sem nú 

lætur af stjórnarstörfum, fyrir ánægjulegt samstarf á liðnu ári. 

Að lokum þakka ég Birni Snæbjörnssyni, starfsmanni 

deildarinnar fyrir gott samstarf á árinu. 


